
Монь лемозе Качанова Кристина.
Мон тонафнян 10 –це класса Сире       
Теризморга велень школаса. 



Кельгса мокшекс морамазень, стихонь морафтомазень. 
Мекольдень пингть пяк оцю мяль шарфневи тядянь-

алянь кяльть ванфтоманцты. Лисендихть од книгат, од 
ломаттне ушедсть морама мокшень морот, появасть од 

лепт стихонь сёрмадыхнень ёткса. И монга ёрань 
варжамс эсь вийнень творческяй тевса. Мон фалу 

сашендонь сянди, што мокшень кяльса эсь мяльхне-
арьсематне азовихть сяда крхкаста.



Тейне 16 киза. Курок 
шумордаса школазень 
и шячан оцювонь 
эряфс. Пяк ужяль 
явомс эсь 
идькспингозень 
мархта. 



Тумстот, катта тейне, эсь 
идьтцти

Пянакудста таргаф ямонь таньф.

И ся шить, мзярда  копша 
таргсесть,

Капста лопа лангса кона паньф. 

Тон мърдак, и чакак тейне 
кенкшти,

Азонтт стане, кода маштат 
тон.

Тацти онц  монь меки 
кътмордамак,

Вестьке аф юкстате мон.

              27 июльста 2016 кизоня

Монь идькспингозе, 
мърдак!
Ётай монь идькспингозе, аф шарфты
Апак корхтак, апак кизефтть монь.
Кода сёксесь алу лопат прафты,
Стане моньге эсон кады сон.

«Коза кадат,? Ков юкстат монь эсон?»
Мон ювадян тейнза: «Мърдак»
Кода тядясь морай иденц вельхксса,
Тейне  ёфксокс онозон тон сак.

 Кода нарвайсь ваны лефксонц эса,
Паця алот кяшемак и мярьк:
«Тята пеле вестьке шобда веса,
Кельк аф  аньцек ламбамть , но и сяпть» 
.

Тон мрдафтыть тейне ся пинкнень,
Коса улень мон и, марнек, Мирсь.
Коса марстонь ульсть и пичефксне, и 
пирхне
Сяда сянгяря ульсь эста вирьсь.



Идькспингтон башка ужяль кадомс велезе. Тейне арам, 
тяфтама мазы велец оду кинге аш. Монь седизон 
мзярдонга ашезь  педенде ошсь, кодама  мазы сон тяза 
уле. Велеса мон содаса эрь яннять, эрь
шуфтонять. Тяса мон кувакаста тарксеса ваймозень.



 Шачема велезти
Катк ётайхть кизот, сяка мон мърдан

Тя вели, коса шачень мон и касонь.
Мон тага ялгат ширезонк пърдан

И кайгиста ювадян: «Мон вдь тястонь!»

И карматама лятфнема илядьс,
А меле ушеттама мокшень мора.

Ювадьсаськ сятнень, конат мялямс лядьсть,
А сяльде Девин атянь «Лайме поранц».

И ласькан тага Севонь ляйть тървас,
И сурнень пачка нолдса ару веденц.
И ашкордан мон келунять къргас,

И мазышись тя седиезон педи.

Тя кельгомать мон кандса эряфть пачк
Эсь шачем ширце мялямстот аф нардави.

И эрямс кельгом велефтомот варчт,
Мзярдога сон седистот  аф таргави.

                          2 сентябрьста 2015 кизоня



Ёт мяляфтса эсь прязень, монь 
мялезон най тушендсть 
алашатне. Сембе книгатнень, 
коса сёрматф алашатнень колга, 
мон морафтыне кунара ни. Мон 
рамселине сембе 
открыткатнень, тетраттнень, 
коса ульсть рисавафт кельгома 
жуватане..



Мон кельган ваномс алашатнень лангс

Мон кельган ваномс алашатнень лангс
Мзяра эсост вийда, мазышида!
Синь седисон и мяльсон шоряйхть фланкс,
Тя кельгомазе таргавсь аф фкя киза.

Синь ласькихть ведень, вармань, толонь пачк,
И киге каршезост аф ёрай арамс.
И копорьстост синь вестьке аф прай начксь,
Мзяра сталма ётафтыхть синь лангаст.

Тон варжакстт тя жуватать сельмованфс,
Мзяра тоса лямбода и валдта!
Мзярда прянц сон путы лафту лангс,
Тонь марнек ронгце венеми, тон ватта!

                                                                                                  17-це  майста  2016 кизоня



Инь питнись масторлангса –  
Тядясь. Мзяра афоль уле 
ломанти кизода, фкя, кефкие,  
комсь фкие или ведьгемонь, 
тейнза эряви тядянь лямбось 
и тядянь валсь. 
Монь тядязе од и мазы. Сон – 
монь сембода мала ломанезе. 
Мон фалу якан тейнза эсь 
прябаланень мархта. Курок 
сонь шачема шиц. И эста мон 
казьсайне тейнза эсь седи 
ваксстонь валнень.



Тядязти

Нильгемонь котувось – аф кржа и афи лама,
Нильгемонь котувоса эряфсь  стама,

Мзярда вакссот иттне, мирде
Тондейть аф эряви ни киге.

Тят пичеде, што ётайхть кизот
Тинь пуроптоде лямбе пиза.

И тячи, шачема шинят,
Тондедот цебярь  аф муят.

Шумбра ульхть, павазу и таза
Фалу най весяла и мазы.

И эсот ванфтыхть катк тонь най-
Тонь Ангелце и Вярдень Шкай.

                                                10 январьста 2017 кизоня



Оцю сюкпря сембонди монь 
кулхцондомган и марямган.


